
Баршаңызды тарихи тамыры тереңге бойлаған әз-Наурыз мерекесімен шын жүректен 
құттықтаймын. Дана халқымызда қай кезде де еңсесі биік елдіктің іргесі, мызғымас бірліктің, 

ырыс пен ынтымақтың мерекесі деп санаған бұл мейрамның орны айрықша зор.
Қазақстан халқы үшін Наурыз мейрамы – көктем мен жаңаруды айшықтайтын мерейі тасыған ақ 
пейіл мен татулықтың мерекесі. Ол – өткенді саралап, болашағымызды болжайтын ерекше кезең.

Ақ ниетпен өткенге салауат айтып, ақ тілекпен жаңа Наурызды қарсы алайық. Отанымызға – 
береке, халқымызға – игілік, елімізге – молшылық, әр шаңыраққа бақыт пен шаттық тілеймін.

Еліміз өркен жайып, әз Наурыз баршамызға ынтымақ пен сәттілік алып келсін!

                                             Құрметпен, Басқарма Төрағасы-ректор С.Идрисов

Қадірменді Атырау университетінің 
ұжымы, әріптестер, студенттер!



2
Наурыз, 2021 жыл

ЖАҢА ЖИНАҚ
ЖАРЫҚ КӨРДІ

МИНИСТР 
АИДА БАЛАЕВА 
ЕРІКТІЛЕРМЕН 

КЕЗДЕСТІ
 

Ағымдағы жылдың қаңтар айында Ақпарат 
мәселелері және қоғамдық кеңестердің қызметі 
туралы заңдарға енгізілген жаңа толықтырулар 
мен қоғамдық бақылау туралы заң жобасын 
түсіндіру жұмыстары бойынша Ақпарат және 
қоғамдық даму министрі Аида Балаева жұмыс 
сапарымен Атырау облысына келді.

Жұмыс сапары барысында министр Атырау об-
лысы Дін істері басқармасының «Ақпараттық тал-
дау орталығы» КММ, Атырау облысы Ішкі са-
ясат басқармасының «Азаматтық орталығы» 
КММ және облыстағы әлеуметтік кәсіпкерлікті да-
мыту мәселелерімен айналысатын «Мөлдір көз» 
қоғамдық бірлестігінің жұмысымен танысып, белсенді 
еріктілермен кездесті.

Кездесуге еріктілер атынан Х.Досмұхамедов атындағы 
Атырау университетің Жастар саясаты департаментінің 
маманы Мансия Сағидоллаева қатысты. Бас қосуда 
мүмкіндігі шектеулі жандар мен еріктілердің ой-
пікірлері тыңдалды. Тың ұсыныстар мен сұрақтарды 
қамтыған отырыста Аида Балаева ортаға салынған 
мәселелер нәтижелі шешімін табатынын жеткізді.

Университет жаңалықтары

Әл-Фараби атындағы Қазақ Ұлттық университетінің «Өнегелі 
өмір» cериясынан университетіміздің тұңғыш ректоры Хис-
мет Бозанұлы Табылдиевтің өмірбаяны мен еңбектеріне 
арналған саны жарық көрді. Бұл еңбекте автордың таңдамалы 
шығармаларынан фотоестеліктер, мұрағат құжаттары, БАҚ 
шыққан сұхбаттар мен материалдар топтастырылып, 300 бет 
көлемінде жинақ болып шықты.

ОЙЫЛ ӨЗЕНІ
НЕ СЕБЕПТІ ҚҰРҒАП КЕТТІ?

Осындай атаумен Х. Досмұхамедов 
атындағы Атырау университетінде 
Жаратылыстану  және  ауыл 
ш а р у а ш ы л ы ғ ы  ғ ы л ы м д а р ы 
факультетінің ұйымдастыруымен 
дөңгелек үстел өтті.

 Жиын Атырау мен Ақтөбе облы-
стары ұйымдарының өкілдерімен 
екі облыс үшін трансшекаралық 
болып табылатын Ойыл өзенінің 
геоэкологиялық проблемала-
рын шешу және Ойыл өзенінің 
ағындарын қалпына келтіру 
мақсатында ұйымдастырылды.

ZOOM платформасы арқылы өткен 

шарада Қызылқоға ауданы, Ми-
ялы ауылының тұрғыны, Қорғаныс 
саласының зейнеткері Есенбай 
Сәмекұлы «Ойыл-Қиыл» өзенінің 
проблемалары туралы, Баишев 
университетінің ауыл шаруалылық 
және экология кафедрасының 
доценті Ержан Тәжібайұлы Ақтөбе 
облысы кіші өзендері флорасының 
тарихи зерттелуі турасында, «Аты-
раугидрогеология» ЖШС бас ди-
ректоры Нұргүл Едігеқызы Ойыл 
өзеннің жер асты суларымен бай-
ланысы жөнінде баяндамаларын 
жасады.

Баишев жоғары медициналық 
колледжінің арнайы пән оқытушысы 
Нұрлан Ізденұлы Ойыл өзенінің 
экологиялық апаттан құтқару 
мәселесі бойынша атқарылған 
жұмыстары туралы, «Жайық-
Каспий бассейн инспекциясы» РМК 
басшысы Ғалидолла Азидоллаұлы 
Ойыл өзенінің бойындағы бөгеттер 
бойынша атқарылатын іс шаралар ту-
ралы, Баишев университеті, Ғылым 
және инновация департаментінің 
директоры Нұржан Қажымұратұлы 
өзендер мен көлдердің құрғауы 
секілді экологиялық мәселелерді 
шешудегі ғылыми көзқарастар ту-
ралы, Баишев университетінің 
Ауыл шаруашылық және экология 
кафедрасының аға оқытушысы Сал-
танат Ибрагимқызы Ақтөбе облысы 
өзендерінің жай-күйін экологиялық 
бағалау мәселесі жөнінде өз ойларын 
ортаға салып, Ойыл өзенінің про-
блемаларын, оның Қызылқоға ауда-
нын сумен қамтамасыз етудегі рөлін 
талқылады. Жиын соңында негізгі 
шешімдер мен нақты әрекеттердің 
жоспарға сай орындалуын бақылау 
мен қадағалауды – осы проблеманың 
алдын-алудағы ең алғашқы қадам 
ретінде қарастыруды ұсынды. 

Вебометрикс университеттер веб-сайттары 
рейтингін ғаламтор желісіндегі білім және ғылым 
қызметін зерделеумен айналысатын испаниялық 
«Laboratorio de Internet» зерттеу тобы жүргізеді. 
Webometrics университеттердің жалпы білім беру-
ғылыми қызметтерін емес, жоғары оқу орнының 
Интернет кеңістіктегі жариялануын, таралуын, 
белсенділігін зерттейді. Webometrics рейтингі 

ЖОО-ның желіде жан-жақты толық көрсетілуіне 
негізделген. Бұл оқу орны туралы кең ақпарат 
алуға, желілік белсенділігі, оқытушылардың, 
қызметкерлердің, студенттердің Интернетті пайда-
лану деңгейлерін көруге мүмкіндік береді. Рейтингтің 
мақсаты — әлем ғалымдарының жоғары оқу орны 
сайтына ғылыми зерттеулерінің нәтижелерін салып, 
өзара ақпарат алмасуын ынталандыру.

СЫБАЙЛАС 
ЖЕМҚОРЛЫҚ

– ҚОҒАМ ДЕРТІ
Атырау облысына іссапармен келген «Пара-
сат жолы» республикалық орталығының бас-
шысы, жазушы, қоғам қайраткері Сәдібек 
Түгел, Сыбайлас жемқорлыққа қарсы іс-қимыл 
агенттігі төрағасының кеңесшісі Жазира 
Жақсылыққызы Х.Досмұхамедов атындағы Аты-
рау университетінің студенттері және профессор-
оқытушылар құрамымен кездесті. 

Кездесуде университетте жүзеге асырылып жатырған 
«Парасаттылық мектебі», «Sanaly Urpaq» жобалық 
кеңсесі мен Әдеп кеңесі жұмыстарымен танысып, оң 
бағасын берді.

Жиын барысында «Парасат жолы» республикалық 
орталығының жетекшісі Сәдібек Түгел жемқорлықпен 
күрес жолында атқарылып жатқан ауқымды іс-шаралар 
мен жобалар жайлы баяндап, жастарды қоғамдық ке-
селмен бірге күресуге шақырды. 

Сөз соңында Жазира Жақсылыққызы парасаттылықты, 
адалдықты насихаттап, сыбайлас жемқорлықтың 
алдын алу үшін, жемқорлыққа қарсы мәдениетті 
қалыптастыру үшін өскелең ұрпаққа ең алдымен, па-
расатты тәрбие беруде екенін басты назарда ұстауда 
керектігіне мән беріп өтті.

Х. Досмұхамедов атындағы Атырау университетінде жалпы білім беретін пәндер бойынша 
республикалық олимпиаданың облыстық кезеңінің жабылу салтанаты өтті.

Шараға облыстық білім беру басқармасының бас-
шысы Есенғалиев Сатқан Ыбырайұлы, Х.Досмұхамедов 
атындағы Атырау университетінің ректоры Идрисов Са-
ламат Нұрмұханұлы және аудандық білім бөлімінің бас-
шылары мен олимпиада жеңімпаздары қатысты. 

Жиын барысында облыстық олимпиада қатысушылары 
арнайы сертификаттар мен естелік сыйлықтармен 
марапатталса, Х. Досмұхамедов атындағы Атырау 
университетінің Басқарма төрағасы-ректоры Идрисов 
Саламат Нұрмұханұлы жеңімпаздарға университет аты-
нан білім гранттарын табыс етті. 

Сондай-ақ, облыстық олимпиада жеңімпаздарына 
еліміздегі ең беделді ЖОО бірі - Қазақстан-Британ 

техникалық университетінің гранттары берілді.
Айта кетейік, пандемияға байланысты 5 күнге жалғасқан 

жалпы білім беретін пәндер бойынша республикалық 
олимпиаданың облыстық кезеңіне 419 оқушы қатысты. 
Олимпиадаға қатысушы қала оқушылары Х. Досмұхамедов 
атындағы Атырау университетінің базасында, ал ау-
дан оқушылары жергілікті тест орталықтарында оты-
рып, тапсырмаларын орындады. Олимпиада өткізілген 
кабинеттерге бейнекамералар қойылып, тікелей эфир 
сілтеме арқылы қатысушылардың ата-аналарына, мек-
теп ұжымына қолжетімді болды. Оқушылардың жауап-
тарына алдын-ала шифр қойылып, darynatyrau.kz сай-
тында жарияланып отырды.

«Өнегелі өмір» туындысы Қазақстандағы жетекші 
университеттердің бірі - әл-Фараби атындағы Қазақ 
Ұлттық университетінің бастамасы бойынша қоғамдық 
және саяси қайраткерлердің өмірімен таныстыру үшін 
құрастырлған. Мазмұнды жинақтың алғашқы саны Ел-
басы Н.Ә.Назарбаевқа арналды. Сонымен қатар, бірқатар 
сандарында қазақтың белгілі қоғам қайраткерлері 
Ә.Кекілбаев, Ф.Оңғарсынова, К.Тоқаев, Ш.Мұртаза, 
М.Әуезовтың өмірдеректері мен еңбектері жарияланған.

Осындай біртуар ұлы ғалымдар мен ғұламаларды 
кейінгі ұрпаққа насихаттауға арналған тың туындының 

кезекті саны университетіміздің ректоры, про-
фессор, педагогика ғылымдарының академигі, та-
рих ғылымдарының докторы, академик, ғалым 
Х.Б.Табылдиевке арналып, жарыққа шығуы 
университетіміздің ұжымы үшін де, ғалымның 
жанұясы үшін де мерейлі жұмыс. Х.Б.Табылдиев 
атындағы ғылыми-зерттеу институтының жемісті 
еңбегінің нәтижесінде жарыққа шыққан тағылымы 
мол дүние мерейімізді арттырады. Алдағы уақытта 
Х.Б.Табылдиев оқулары ұйымдастырылады деп жо-
спарлануда.

УНИВЕРСИТЕТ САЙТЫ ҮЗДІК 50 ҚАТАРЫНДА
Х.Досмұхамедов атындағы Атырау университетінің 
веб-сайты «Webometrics Ranking of World 
Universities» рейтингінде 30 саты жоғары көтеріліп, 
48-орынға жайғасты. Әрине, алда алар асу-
лар көп, бірақ аз уақыттың ішінде бұл ілгерілеу 
осы бағыттағы жұмыстардың жүйелі түрде 
жүргізілгендігін білдіреді.

ОЛИМПИАДА
ЖЕҢІМПАЗДАРЫНА ГРАНТ ҰСЫНЫЛДЫ



3
Наурыз, 2021 жыл

Ректорлар тарихынан

1940 жылы құрылған Гурьев мемлекеттік 
мұғалімдер институтының тұңғыш ди-
ректоры болып 1928-1931 жылдары Ал-
маты мал дәрігерлік техникумында, 
жұмысшы факультетінде, 1931-1932 
жылдары Ташкенттің жоспарлау-эконо-
мика институтында оқыған, 1937 жылы 
Москваның Г.М.Крижановский атындағы 
мемлекеттік экономика институтын 
бітірген Әбді Бошынұлы Тұрсынбаев 
партия жолдамасымен келген. Ол ту-
ралы архив деректері бойынша көлемді 
мақаланы алдағы уақытта ұсынамын. 

... Ұрпақтың ұлы мұраты жолында 
талмай, шәкірттерін қанаттандырған 
ұстаздардың бірі де бірегейі Гурьев 
мұғалімдер институтының директоры, 
«Құрмет белгісі» орденінің иегері, та-
рих ғылымдарының докторы, профес-
сор, Тараз қаласының Құрметті азаматы 
– Құспан  Еспендіұлы Темірғалиев (1919-
2003 жж.).

Құспан Еспендіұлы 1919 жылдың 28 
желтоқсанында Батыс Қазақстан облысы, 
Орда ауылының Шұңғай станциясында 
қарапайым жұмысшы – етікші отбасында 
дүниеге келді. Ол жетімдікті ерте сезінді, 
1924 жылы бес жасында әкесі қайтыс 
болды. Жанұядағы төрт баланың (оның 
ең үлкені сегіз-ақ жаста болатын) барлық 
ауыртпалығы аналарының мойынына 
ілінді. Сол қиын-қыстау кезеңде бала-
шағасын асыру үшін анасы Астрахань 
облысының жоғары Басқұншақ станци-
ясына келіп қоныстанады. Тумысынан 
қайсар да жігерлі анасы станциядағы  
бай-кулактарға жалданып жұмыс жа-
сады. Отбасына түскен ауыртпалықты 
Құспанның да көтеруіне тура келді. Ол 
жастайынан бақташы болып еңбекке ара-
ласты. Қиналған күндер аз болмады. Бірақ 
ертеңгі жақсы күнге деген үміт сәулесі 
көкірегіне сенім ұялатты. Осы сенім оны 
Астраханьдағы орыс-татар балалар үйіне 
алып келді. Ол осында ер жетті. Жастай-
ынан жетімдіктің тауқыметін тартып 
өскен Құспан Астрахань облысының, 
Владимир ауданының «Октябрьдің 13 
жылдығы» ұжымшарының малшысы 
боп істейтін туысқаны Баймұхамбеттің 
тәрбиесіне беріледі. 1934-1936 жылдары 
аралығында алғаш туысына көмекші шо-
пан болып көмектесіп, кейін 13 жасында 
өзі де мал бағып, еңбекке ерте араласады. 
Құспан Еспендіұлы естелігінде: «Оқу 
туралы ұмытуға тура келді. Ол кезеңде 
ештеңе ойлайтын да дәреже де емес 
едім. Себебі күн көрістің қамы қажытып 
жіберген болатын. Әлі есімде бір күні сол 
ұшымжардың бір ақсақалы маған келіп 
«Балам сен қайдағы Баймұхамбеттің 
баласысың, сен Еспендінің баласысың, 
саған оқу керек. Сондықтан да қаладағы 
балалар үйіне барып жазыл деп ақыл 
берді. Мен ақсақалдың ақылын тыңдап 
балалар үйіне барып, тізімге тіркелдім. 
Бұл жағдай менің өмірімді күрт өзгертті. 
Мен әрдайым сол ақсақалды еске алып 
жүремін»,- дейді. Сол балалар үйінен 
орта білім алады. Кеңес өкіметінің аза-
мат соғысынан кейін елдегі жетім-
жесір, баспанасыз балаларға арнап 
ұйымдастырылған үйлер сол кезеңдегі 
Құспан тәрізді мыңдаған жас өрендерге 
пана болып, білім берді, өмірге жолдама 
берді. Ал балалар үйінде тәрбиеленген 
балалардың алдына ең алдымен білім 

алу мақсаты қойылды, ол орта білім, 
жұмысшы-фабрика мектебінде (раб-
фак) білім алып, содан соң жағдайға 
қарай жоғары оқу орнына оқуға түсуге 
мүмкіншілік қарастырылды. Сол балалар 
үйінен орта білім алып шыққан соң, 1936 
жылы білімге құштар жас қиындықтарға 
қарамай сол кездегі Астрахань меди-
цина институты жанындағы рабфакқа 
(жұмысшы-фабрика мектебі) түсіп, 
оны 1939 жылы ойдағыдай аяқтады. 
Жоғары білім алуды мақсат еткен Құспан 
Еспендіұлы А.С.Пушкин атындағы Орал 
педагогикалық институтының та-
рих факультетіне оқуға түседі. Болашақ 
тарихшы мамандарға Д.О.Медведов, 
Д.И.Киреев, В.В.Соловых, В.И.Соколов, 
И.П.Козловский, К.Н.Низамутдинов, 
Ю.А.Кораблев сынды оқытушылар дәріс 
берді. Бірақ ол институтты он жылдан соң 
бітіруіне тура келді. Жоғары білім алу үшін 
зор құштарлықпен оқып жүрген кезінде 
халықаралық жағдайдың шиеленісуіне 
байланысты 1939 жылы қазан айында 
әскер қатарына шақырылып, Новоси-
бирск қаласындағы 193-Сібір атқыштар 
дивизиясының 418-атқыштар полкінде 
әскери борышын өтейді. Бейбіт өмірді 
1941 жылдың 22 маусымында фашисттік 
Германия бастаған жойқын соғыс бұзып, 
көптеген адамдардың тағдырын күрт 
өзгертті. Әскери борышын орындаған 
соң, елге қайтып оқуын жалғастыруды 
армандап жүрген жиырмадағы жігіт, 
туған жерін, Отанын қорғау жолында 
қолына қару алуға мәжбүр болды. 1941 
жылдың 24 маусымында Қ.Темірғалиев 
әскери қызмет атқарып жатқан 
418-атқыштар полкінің 3-ші ротасының 
саяси жетекшісі ретінде майданға ат-
танады. 9 шілде күні полк эшелон-
нан түспей жатып алғаш рет неміс-
фашист басқыншыларымен ұрысқа 
түседі. Саяси жетекші Қ.Темірғалиев 
жауынгерлерді алғаш ұрысқа бастап, 
жеңіске жігерлендірді. Полктің қаншама 
майдан жолдарынан өтуіне тура келді. 
Соғыс мыңдаған жанұяларға ауыр қайғы 
мен қасірет ала келді, сол қасірет Құспан 
Еспендіұлын да айналып өтпеді,  танкист 
інісі 1943 жылы майдан даласында қаза 
тапты. 1941 жылдың қараша айындағы 
шайқастардың бірінде ауыр жараланып, 
1942 жылдың ақпан айына дейін Шудағы 
госпитальда емделіп шығады. Ұлы Отан 
соғысындағы көрсеткен жауынгерлік 
ерліктері үшін ол І дәрежелі «Отан 
соғысы» ордені, «Ерлігі үшін», «Мо-
скваны қорғаны үшін», «Германи-
яны жеңгені үшін» медальдарымен 
марапатталды. Алты жыл бойы әскери 
қызметте болған Құспан бейбіт өмір 
басталған соң 1945 жылдың тамызында 
Қазан педагогикалық институты тарих 
факультетінің студенті атанады. Ол ин-
ститутта 1947 жылдың сәуіріне дейін 
оқып, 1947 жылы С.М.Киров атындағы 
Қазақ мемлекеттік университетінде 
жалғастырады. Қан майданда шыңдалған 
жас офицер бар ынтасымен оқып, тарих 
факультетін үздік бітіреді. Ол орыс, та-
тар, украин тілінде еркін сөйледі және 
француз тілін сөздікті пайдалана оты-
рып сөйлей білетіндігін өз қолымен 
толтырған жеке іс парағында жазады. 
Университет ректоры Т.Тәжібаев жігерлі 
де, қайсар, жаста болса да көпті көрген, 
оқ-дәрінің иісін сезіп келген, майдангер 
офицерді жастар ұйымының жетекшісі 
етіп тағайындады. Университетте оқыған 
жылдары жас Құспанның жан-жақты 
ұйымдастырушылық қабілетін, іскерлігі 
мен талапшылдығын, жастармен 
жұмыс тәжірбиесінің молдығын ескер-
ген оқу орнының басшылығы  қоғамдық 
жұмыстардың белсендісі Құспанды аса 
жауапты да маңызды қызмет универси-
тет жастар ұйымының хатшылығын сеніп 
тапсыруда қателескен жоқ. Универси-
тетте көрнекті ғалым-тарихшы профес-
сорлар В.Е.Федаровский, С.Н.Покровский, 
Н.М.Пауль, Е.Бекмахановтан дәріс алды. 

Ол Гурьев мұғалімдер институтына 
басшылық жасаған 1950-1955 жылдары 
партия жиналыстарында жастар ара-
сында кафедрадағы тарихшылардың 
әртүрлі тарихи тақырыптарда жиі-
жиі дәрістер оқуына ерекше көңіл бөліп 
отырды. Облыстық бұқаралық ақпарат 
беттеріне әртүрлі тақырыпта мақалалар 
жариялап тұрды. Институттағы лек-
торлар мектебінің халық арасында 
ағартушылық жұмыстарын жүргізуін 

үнемі назарында ұстап отырды. Өзі 
қызмет атқаратын факультетте бұл 
мәселе өз деңгейінде жүргізілмей 
о т ы р ғ а н д ы ғ ы н  н а з а р ғ а  б е р е д і . 
«Бұқараның алдында өз мамандықтары 
туралы химиктер дәрістер оқу қажет-ақ, 
себебі біздің қаламыз химия кешенінің 
орталығы»,- деп өзекті мәселені дер 
кезінде көтере білді. Қ.Е.Темірғалиев 
өзінің өмірлік ұстанымын «Барлық өмір 
жолым да адал болуға, азамат атағына 
кір келтірмеуге жұмыстандым»,- 
деп түйіндейді. Ұстаз-ғалым сту-
дент жастар тәрбиесіне кешенді түрде 
келу керектігін, оны назардан тыс 
қалдырмауға ерекше көңіл бөлді. Та-
ланты педагог, ғалым, ұйымдастырушы 
қандай қызметтер атқармасын, өз ісіне 
адал, жұмысын мінсіз атқаруға тыры-
сты. Қ.Е.Темірғалиев 1953-1958 жыл-
дары Гурьев қалалық кеңесінің де-
путаты болды. Қаланың қоғамдық-
саяси, әлеуметтік-мәдени өміріне 
ерекше белсенділікпен қатынасты. 
Қала тұрғындарының алдында әртүрлі 
тақырыптарда дәрістер оқыды. Қалаға 
қатысты іс-шаралардың барлығына 
ұжыммен қатынасып, мәдени іс-
шаралардың мазмұнын арттыруға 
елеулі үлес қосты.

1956 жылы ғылыми жұмысын аяқтау 
мақсатында директорлықтан босату 
жөніндегі өтініші қанағатандырылып, 
ғылыми жұмысқа нақты бет бұрды. 
Табиғатынан сыпайы, қарапайым, 
ұстаздық жолында барша ғұмырын 
адам тәрбиесіне арнаған ұстаз-ғалым 
Құспан Еспендіұлы Темірғалиев артына 
ұлағатты із қалдырды. 

... Келесі кезекте институт тізгінін 
тарих ғылымдарының кандидаты 
С.Б.Байтықов ұстады.

Сүгірбай Байтықұлы 1917 жылы 
Жамбыл облысында кедей шаруаның 
жанұясында дүниеге келген. Сол 

уақыттың еншіс індег і  көптеген 
жасөспірімдер сияқты  он үш жасы-
нан бастап жұмысқа араласты. Ол өзі 
қатарлас жастар сияқты жұмысшы 
факультетін бітіріп, Алматының Абай 
атындағы мемлекеттік педагогикалық 
институтынының тарих факультетіне 
оқуға түсіп, оны 1941 жылы бітіріп 
шықты. Өкінішке орай институт 
бітірген жас маман қызметке араласа 
алмады. Себебі әлемді шарпыған екінші 
дүниежүзілік соғыстың қан майданына 
қолына қару алып, Отанын қорғауға 
аттанды.  1941 жылы шілде айында 
Қызыл Армия қатарына шақырылып, 
неміс-фашист басқыншыларына қарсы 
ұрыстарға жауынгер командир ретінде 
қатынасты. Ұлы Отан соғысында май-
дан даласындағы ерліктері үшін «Қызыл 
Жұлдыз», І және ІІ дәрежелі «Отан 
соғысы» ордендерімен марапатталды.

Соғыстан кейінгі бейбіт жылдары Абай 
атындағы мемлекеттік педагогикалық 
институтында (қазіргі Абай атындағы 
Қ а з а қ  ұ л т т ы қ  п е д а г о г и к а л ы қ 
университеті) аға оқытушы, де-
кан қызметінде болды. Ғылым жо-
лына түскен Сүгірбай Байтықұлы 1953 
жылы кандидаттық диссертациясын 
ойдағыдай қорғап шықты.

1956 жылдың наурыз айында Гурьев 
педагогикалық институтының (қазіргі 
Х.Досмұхамедов атындағы Атырау 
университеті) директоры қызметіне 
кірісті. Басшылық қызметінің қысқа 
уақыт мерзімінде С.Байтықов Гу-
рьев (Атырау) қаласы мен облыстың 
қоғамдық өміріне белсене қатынасты. 
Ол өз кезегінде Гурьев қалалық партия 
комитетінің мүшесі, қалалық Кеңестің 

депутаты болды. Өкінішке орай 40 жа-
сында 1957 жылдың 15 маусымында 
кенеттен қайтыс болды. Сол жылғы 
облыстық «Социалистік құрылыс» 
газетінің 16 маусым күнгі санында 
берілген қазанамада «С.Б.Байтықов 
институттың оқытушылары мен 
студенттері арасында аса беделді болды. 
Мезгілсіз ажал біздің қатарымыздан 
Отанымыздың таңдаулы ұлдарының 
бірін, жақсы жолдасымызды жұлып 
кетті», - деп жазды.

Қазанамаға Гурьев облыстық пар-
тия комитетінің бірінші хатшысы 
Н.Оңдасынов, әріптестері Б.Білеубаев, 
С . Қ о ж а б а е в ,  А . Ф а й н ,  В . Ж у к о в , 
Х.Ахметжанов, Л.Сычев, М.Саламатин, 
Қ.Темірғалиев, Өтегенов, Ф.Жанахметова  
т.б. қол қойған.

1957-1958 жылдары, яғни бір жылдай 
Гурьев педагогикалық институтының 
ректорлық қызметін Бәкір Білеубаев 
атқарды. Ол Қостанай облысы, Қарабалық 
болысының N12 ауылында шаруа отба-
сында дүниеге келген. Қостанайдағы 
орыс-қазақ педагогикалық техникумын 
бітірген. 1939 жылы партия қатарына 
өтеді. 1935 жылы «Қазақстанға 15 жыл» 
белгісімен марапатталды. 

1 9 3 0 - 1 9 3 1  ж ы л д а р ы  Қ о с т а н а й 
облысындағы Жітіқара ауданы Жайлым 
шаруа жастары мектебінің мұғалімі, ал 
1932-1933 жылдары Жітіқара аудандық 
ағарту қызметкерлері Одағының төрағасы 
қызметін атқарды. Сол кезеңде елде 
сауатсыздықты жою шаралары іске 
асырылып жатқан тұста Забеловск ша-
руа жастары мектебінің меңгерушісі 
қызметіне тағайындалады. Іскер ма-
манды 1933 жылы партия, кеңес орган-
дары Жітіқара аудандық білім бөлімінің 
мектеп инспектор-әдіскері қызметіне 
ауыстырды. 1933-37 жылдары  Ақтөбе 
облысы Темір ауданы білім бөлімінің 
меңгерушісі болып қызмет атқарды. 
Ақтөбе облыстық партия бюросының 
шешімімен 1935 жылы Семиозер 
аудандық білім бөлімінің меңгерушісі 
болып тағайындалады, 1936 жылы 
қайтадан Темір ауданы білім бөлімінің 
меңгерушісі, 1937 жылы Ақтөбе қалалық 
білім бөлімінің меңгерушісі болса, 1937-
1940 жылдар аралығында Ақтөбе қазақ-
орыс педагогикалық училищесінің ди-
ректоры, Алматы облыстық білім беру 
басқармасының мектеп секторының 
меңгерушісі, Алматы облыстық білім беру 
басқармасы меңгерушісінің орынбасары 
болды. Ұлы Отан соғысы жылдары Се-
мей облысы білім беру басқармасының 
меңгерушісі қызметін абыроймен 
атқарды. 1946 жылы Көкшетау облысы 
партия комитетінің үгіт-насихат бой-
ынша хатшысы, Москвадағы ВКП(б) 
Орталық Комитеті жанындағы жоғары 
партия мектебінде оқыды. Ақтөбе об-
лысында аудандық, облыстық пар-
тия комитеттерінің хатшысы, Гу-
рьев облыстық оқу бөлімінің кәсіптік-
техникалық білім беру басқармасының 
бастығы қызметтерінде болды. Барлық 
саналы ғұмырын Бәкір Білеубайұлы 
еліміздегі оқу-ағарту саласына арнаған 
азамат болатын. 

... Ең өкініштісі, институт тарихында 
өзіндік орындары бар бұл екі тұлға ту-
ралы мәліметтер архив қорында өте 
мардымсыз. 

Аққали АХМЕТ,
тарих ғылымдарының докторы, 

қауымдастырылған профессор

Бізде жаңа рубрика! Университетіміздің 70 жылдығына орай білім ордасын 
басқарған ректорлар тарихы туралы газетіміздің әр санында жариялап 
отырамыз. Мақсаты – университет тарихын қалыптастыруға өзіндік үлес 
қосқан тағылымы мол тұлғалардың өлшеусіз еңбек жолымен таныстыру.

ТАҒЫЛЫМЫ МОЛ ТҰЛҒАЛАР

Ұлыстың ұлы күні

Біздің жерге көшпелі және 
отырықшы түркі, оғыздар, 
қыпшақ тайпалары арқылы 
жеткен Наурыз  мерекес і 
генезисі туралы  тарихи  де-
ректер,  Шығыстан шыққан 
белгілі оқымыстылар: Әбілхасан 
Рудаки (858-941жж.), Әбу-
Райхан Бируни (973-1040жж.), 
Әбілқасым Фирдоуси (935-
1020жж.), Омар Хаям (1048-
1131жж.) еңбектерінде кездеседі. 
Сан ұлт пен ұлыстың дәстүрлі 
мейрамына айналып отырған 
ұлыстың ұлы күні қай уақыттан 
бері тойланып келе жатқанын 
тап басып айту қиын. Ерте 
замандағы жұлдызшылар 22 
- наурызда аспан денелері 
ө з д е р і н і ң  е ң  б а с т а п қ ы 
нүктелеріне келіп, күн мен түн 
теңелетінін анықтаған. Нау-

рыз мерекесін тойлау дәстүрі 
дүниежүзі халықтарының 
көпшілігінің тұрмыс-салтында 
бағзы замандардан бері орын 
алған, көне заманнан бері  Таяу 
және Орталық Шығыс,Орталық 
және Оңтүстік Азия,Шығыс 
Түркістан, Ресей Федераци-
ясы, Балқан  түбегі елдері мен 
Кавказ халықтары атап өтеді. 
Бұл мейрамды ежелгі грек-
тер «Патрих» деп тойласа, 
бирмалықтар «Су мейрамы» 
ретінде дәстүрге енгізген. 
Тәжіктер  «Гүл  гардон», 
«Бәйшешек», «Гүлнаурыз» 
атандырған. Соғдылықтар «На-
усарыз», армяндар «Нава-
сарди», хорезмдіктер «Наусар-
джи», татарлар «Нар-дуган», 
буряттар «Сагаан сара», чуваш-
тар «Норис ояхс» деп түрліше 
атап, өз салттарына бейімдеп 
тойлаған. Қайсысының бол-
сын түп- төркіні, мағынасы 
«жаңа» дегенге келіп тіреледі.

Наурыз қазақ пен оған бау-
ырлас шығыс халықтарының 
ықылым замандарда отқа, 
күнге, айға, суға табынған 
кездерінде пайда болған, яғни 
табиғаттың қойнынан, күн 
мен түннің теңелуінен шыққан 
маусымдық мейрамы.

Әз Наурыз Шығыс елдерінің 
отырықшы халықтарының, 
егінші жұрттардың мейрамы 
және Еуразия төсін тұлпар 
тұяғымен дүбірлеткен көшпенді 
бабаларымыздың ортақ мерекесі 
болып келді. Наурыздың тойла-
нуы мен ғұрыптары табиғатқа 
табынудан, зороастристік 
Жаңа жылдан шыққан. Патша 
үкіметі оны ғасырлар бойы 
халықтың жадынан өшіріп та-
стай алмады. 1926 жылдан 1988 
жылға дейін Наурыз мейрамын 
тойлауға тыйым салынса да, 
қазақ халқының әр отбасында 
жасырын өтіп келді. Отбасынан 

бастап тойланатын Наурызда 
тазару, тазалық сақтау – ең ба-
сты мәселе. Наурыз мерекесі 
1991 жылы, 15 наурызда Қазақ 
КСР Президентінің қаулысының 
негізінде мемлекеттік мәртебеге 
ие болды. Елбасы наурыз 
айының 22 жұлдызын «Нау-
рыз мейрамы» деп жариялады. 
Ал 2009 жылдың 24 сәуірінде ҚР 
президенті Н. Ә. Назарбаев нау-
рыз айының 21, 22, 23 күндеріне 
«Наурыз мейрамы» деген атақ 
берді.

Наурыздың түпкі филосо-
фиясы әр адамның ішкі жан 
дүниесінің тазалығы, отбасы, 
ұлттар және адамзат пен күллі 
табиғаттың жаңаруына дейінгі 
салт-дәстүр, әдеп-ғұрыптарды, 
жөн-жоралғыларды, наным-
сенімдерді қамтиды. Ұлыс 

күнінде өткенге тәубе етіледі, 
келешекке үміт артылады. На-
урыз деген ұлттық идеяның 
өзегі, бүкіл салт-дәстүр осы 
кезде көрініс табады. Сондықтан 
Наурызды барлық мейрамнан 
артық көруіміз керек. Өйткені 
Наурыздың 2500 жылдық жаз-
баша тарихы бар. Мәшһүр Жүсіп: 
«Қазақтың қазақ болғанда өзіне 
арналған, сыбағасына тиген 
жалғыз мейрамы Наурыздама» 
- деген болатын.  

Алаш зиялыларының на-
урыз мерекесіне қатысты 
айтқан тұжырымдары күні 
бүгінге дейін өз құндылығын 
жойған жоқ. Мысалы, Ах-
мет Байтұрсынов: «Наурыз – 
қазақша жыл басы. Бұрынғы 
кезде әр елде наурыз туғанда 
мейрам қылып бас асып, қазан-
қазан көже істеп ауылдан-
ауылға, үйден-үйге жүріп кәрі 
жас, қатын-қалаш бәрі де мәз 
болып, көрісіп араласып қалушы 
еді», – десе, келесі ұлтжанды 
алаш қайраткері Міржақып 
Дулатов  «Орыста мейрам 
көп, қазақта айран көп» деген 
мәтелді тілге тиек ете келе бы-
лай деп жазады: «Мұсылман 
жұрттарына ортақ, жылына екі 
рет келетін Ораза, Құрбан айт-
тарын есепке алмағанда, бізде 
жалғыз мейрам бар, ол – На-
урыз. «Наурыз қазақтың шын 
мағынасындағы ұлт мейрамы... 
Наурызды біздің қазақтың мей-
рам етуі айрықша сиымды, 
артықша дәлелді. Неге десеңіз, 
наурыздың ескіше 9-ында, 
жаңаша 22-інде күн мен түн 
теңеледі, қыс өтіп, жаз жетіп, 
шаруа кенеледі. Қыс бойы ақ 
кебінін жамылып өлім төсегінде 
жатқан табиғаттың жанды-
жансыздың тірілуі кімнің болса 
да көңіліне шаттық беретіні 
анық болса, тіршілік жағынан 
қыстың өтуіне, жаздың жетуіне 

қазақтан артық тілектес, 
қазақтан артық қуанатын ел 
жоқ деуге сияды»  – дейді. 

Мағжан Жұмабаев: «Қазақ 
Жаңа жылы жазғытұрғы күн 
мен түннің теңелген күні бо-
лады. Жаңа жылдың ертеңіне 
жарық, жылы күн қараңғы 
суық түннен ұзара бастайды. 
Бұл реттен қазақ Жаңа жылы 
ғылым қойнына да басып 
кіріп қалады. Қазақ Жаңа жы-
лын «Наурыз» дейді. Нау-
рыз әулиенің, әнбиенің аты 
болмаса керек. Сондықтан 
қазақтың Наурызы – дін мей-
рамы емес, тұрмыс мейрамы, 
шаруашылық мейрамы. Бұл 
мейрамды дұрыстап өткізу ке-
рек. Бұл мейрамды тұрмыспен, 
ғылыммен байланыстырып, 
қоғамға пайдалы іс жасайтын, 

ауыл адамдарын тап-жігімен  
ұйымдастыратын мейрам ету 
керек», - деп наурыздың діни 
салт емес екендігін айтады .

Алаш қайраткерлері «Қазақ» 
газетінің 1913 жылғы 9 наурыз 
күні шыққан санында «Білетін 
адамдар «Қазаққа» жазса екен, 
біздің жаңа жыл – наурыз 
анық жылдың қай айында 
һәм қай күнде басталады? Біз 
оқушыларымызды жаңа жыл-
мен құттықтауға наурыздың 
анық қай күні туатынын біле 
алмадық, ғафу өтінеміз» деп 
жазады. Ал осыдан тура бір жыл 
өткеннен кейін 1914 жылғы 9 
наурыздағы санында «Наурыз 
құтты болсын!» атты мақала 
жариялап, онда «9-ыншы март 
күнін «жаңа күн» деп атаудың 
мәнісі не? Оның мәнісі мынау: 
9 мартта түн мен күн теңеледі. 
Сонан кейін күн ұзарып, жылы 
бола бастайды» дей келіп, 
мақала соңын «Жаңа күн, жаңа 
жыл, жаңа қадам құтты бол-
сын!»  - деп тәмамдайды.

Ал ағартушы ақын Ғұмар 
Қараш сонау 1919 жылы «Ха-
мал (нау рыз) басында қазақ 
ғұрпынша жаңа жыл кіріп, 
ескі жыл шығады. Ескі өліп, 
жаңа тірілгенде өлгенді еске 
түсіріп, жақсы жағын, қылған 
жұмыстарын айтып отыру 
әдет» деп жазыпты. Дәл осы 
тұста «хамал немесе амал деген 
не?» деген сұраққа ғаламтор 
дерек теріне сүйене отырып 
жауап беріп көрелік. «Наурыз 
мерекесіне байланысты «амал 
кірді», «амал келді» деген сөз 
тіркестері айтылып жатады. 
Шығыс елдеріндегі күн (шәмси) 
күнтізбесі бойынша, наурыздың 
басталуы хамал (амал) айының 
1-ші жұлдызы болып есептеледі. 
Хамал Тоқты шоқжұлдызының 
ескі парсыша атауы болып та-
былады. Күн мен түн теңеліп, 

Қыстың қыспағынан құтылып, арқа-бас кеңейетін, мейрам-
шаттыққа кенелетін Наурыз айы мерекеге толы. Осы 
айда ұлық мейрам – Наурыз  тойланады. Қазақ халқы 
үшін құндылығы жоғары атаулы мереке татулық пен 
молшылықтың, ынтымақ пен игіліктің бастауы іспетті. 
Тағылымы терең, тарихы көнеден бастау алатын Ұлыстың 
ұлы күні туралы тарихшылар мен педагогтар ой өрбітеді.

ҰЛТТЫҚ 
ҚҰНДЫЛЫҚТАР 

ҰЛЫҚТАЛАР КҮН

Мемлекетіміздің Президенті 
Қ а с ы м - Ж о м а р т  Т о қ а е в 
« Т ә у е л с і з д і к  б ә р і н е н 
қымбат» атты бағдарламалық 
мақаласында «Наурыз мейра-
мын атап өту тұжырымдамасын 
жасап, көктем мерекесінің 
мазмұнын байыта түскен жөн. 
Бүкіл қоғамды ұйыстыратын 
құндылықтар неғұрлым көп 
болса, бірлігіміз де соғұрлым бе-
кем болады»,-деп атап көрсеткен 
болатын. 

Тарихқа көз жүгіртсек, 1926 
жылға дейін қазақ халқы үш 
мерекеге айрықша мән берген: 
Наурыз мейрамы, Ораза айт, 
Құрбан айт. Осыған орай, «оры-
ста мейрам көп, қазақта айран 
көп»,- деген әзіл нақыл сөз де 
айтылған. Қазіргі кездегідей 
аста-төк мереке күндері көп 
атап өтілмеген. 

Наурыз - ұлттық дәстүрлеріміз 
орындалатын ең басты мей-
рамымыз. Діни мейрам, тек 
мұсылмандар мейрамы етіп 
көрсету дұрыс емес. Төрт түлік 
малға, табиғатқа тәуелді болған 
қазақ халқы «Қыс-қысыл, жаз-
жазыл»,-деген мақалды да 
тектен-текке айтпаған.

   22 - наурыздың жыл басы 
болуы да, халықтың қыстан 
аман шықтық деп, бір-бірімен 
құшақтап көрісуі де, өткен 
жылғы наурыздан бері бір 
ғұмыр өтті, бір жасқа шықтық 
деп бірін-бірі құттықтайтын, 

көл-көсір қуаныш бастауы бо-
луы да осы себепке байланысты.

   Ұлттық құндылықтарды 
ұлықтайтын күн болғандықтан, 
өзіндік ұсыныс-пікірлерімді 
білдіргенді жөн көремін: 

Біріншіден, арнайы ұлттық 
немесе мемлекеттік  мереке 
күндері болып белгіленбесе де, 
14-наурыздан бастап тоғыз 
күн (қасиетті  сан) бойы 
материалдық және рухани 
құндылықтарымыз дәстүрлі 
пішінде кеңінен насихатталу 
керек. 

Е к і н ш і д е н ,  к ө р ш і л е с 
мемлекеттерд ің  «көңіл-
күйіне» қарамай, 14-і немесе 
22-наурызды Жыл басы деп 
бекітуіміз қажет.

Үшіншіден, қазір ғылыми ор-
тада талқыланып жүрген, григо-
риан календарынан бас тартып, 
ежелгі мая тайпаларында пайда 
болған Жыл санауды  енгізген 
дұрыс деп есептеймін. Нақты 
айтқанда, он үш айда жиырма 
сегіз күннен болады (13- ті  28-ге 
көбейтсек  364- ке тең болады). 
Сонда, күнде, аптада, айда ауы-
спай, тұрақты түрде бір уақытқа 
келіп отырады.

Ә з - Н а у р ы з  2 0 2 1 - ж ы л ғ а 
өзінің береке-бірлігін, ырыс-
ынтымағын, тату-тірлігін ала 
келсін!

Айдар САБЫРОВ,
Қазақстан Журналистер

Одағының мүшесі

ҚАЗАҚСТАНДА
 НАУРЫЗ МЕРЕКЕСІ 

ҚАШАН ЖӘНЕ ҚАЛАЙ 
ТОЙЛАНАДЫ?

«Наурыз» сөзі қазақ тіліне 
парсы тілінен еніп, «жаңа 
күн» деген мағынаны білдіреді. 
Б ұ л  м е й р а м  –  к ө п т е г е н 
ғасырлар бойы халықтың 
сүйіп  мерекелейтін дәстүрлі 
мейрамдарының б ір і .  XX 
ғасырдың 30 жылдарының бас 
кезінде бұл зайырлы мейрам 
діни шара еместігіне қарамастан 
Совет үкіметінің пәрменімен 
заңнан тыс деп жарияланып, 
халық арасында мерекелеуге 
тиым салынды. Тек  1987 жылы 
«Лениншіл жас» газетіне 
ақын М. Шахановтың Нау-
рыз мерекесі туралы мақаласы 
жарияланғаннан кейін халық 
тың сүйікті мейрамы өзімен 
қайтадан қауышты. Мей-
рам алдында жас жігіттер 
«Бұлақ көрсең көзін аш» деген 
ақсақалдардың ұсыныстарын 
орындайтын болған. Бұл шара 
қазіргі кезде ҚР президенті 
Қ.К.Тоқаевтың ұсынған және 
халықтың тарапынан қызу 

қолдау тапқан 18 наурызға 
белгіленген «Игі істер күнімен» 
сәйкес келеді. Біздің универси-
тет жағдайында студенттер 
өздерінің оқытушыларының 
б а с ш ы л ы ғ ы м е н  ә р т ү р л і 
қамқорлық, имандылық ша-
раларына, олардың ішінде 
ағаштар отырғызуға немесе 
қарт адамдарға азық-түлік, дәрі-
дәрмек жеткізіп беру істеріне 
қатыса алады.  Бұрынғы «айдың 
күні аман болған» заманда На-
урыз мерекесінде түрлі ұлттық 
ойындар – ат жарыс, қыз қуу, 
көкпар, аударыспақ, жалаң аяқ 
жаяу жарыс, жамбы ату, палу-
андар күресі, мүше алып қашу, 
ақындар айтысы, т.б. өткізілген. 
Бұл аталған шаралар 19 наурызға 
белгіленген «Шымырлық пен 
шеберлік» күніне сәйкес келеді. 

Шахман НАҒЫМОВ, 
Қазақстан және дүниежүзі 

тарихы кафедрасының 
профессоры, педагогика 

ғылымдарының кандидаты

ШЫҒЫС ХАЛЫҚТАРЫНЫҢ  
ОРТАҚ  МЕРЕКЕСІНІҢ

ТАРИХЫНАН

Ұлыстың ұлы күні

ЗИЯТКЕРЛІК КҮНІ 
Президенттің биылғы нау-

рыз мерекесін кеңінен тойлауға 
арналған  ұсынысының ішінде 
Зияткерлік күні де ерекше на-
зар аудартады. Зияткер сөзі 
латынның  intellectus  сөзінің 
баламасы. Латынның бұл сөзі 
қабылдау, ақыл, ұғыну, пайым-
дау сияқты ұғымдарды береді. 
Ал зияткер сөзінің түбірі-«зия» 
араб тілінде   «жарық», «нұр», 
«ағару» деген мағынаға ие. 
Егер білімді, ақылды адамзатқа 
берілген ерекше нұр, болмыстың 
сырын ашатын жарық деп 
түсінер болсақ, екі ұғымның 
концептуалдық тұрғыдан  мән-
мағынасы ортақ, семантикасы 
айқын екенін көреміз. Жалпы 
зияткерлік пен интеллект сөзі 
синоним болып табылады, 
әрине, халықаралық тұрғыдан 
кеңінен қолданылатын тер-
м и н  « и н т е л л е к т »  с ө з і .  
«Зияткер» сөзі - адамның 
ақылын, қабілетін мақсатты 
түрде қолдануын білдіреді, 
бұл терең және мақсатты 
түрде білімді игеру және оны 
әр түрлі проблемаларды ше-
шуге қолдана білу. Сондай-ақ, 
зияткерлік дегеніміз - білімді 
игеру процесі мен білімді 
прагматикалық тұрғыдан 
қолдана білудің жиынтығы. 
Практикалық тұрғыдан алсақ, 
рухани және материалдық 
ресурстарды тиімді қолдану,  

дұрыс, ұтымды стратегия құру 
дағдысын, машықтарын игеру 
болып шығады. 

 Наурызды тойлауға арналған 
күндердің ішінде бұл ата-
улы күннің де орны мен 
маңызы ерекше деуге болады. 
Қазіргі технологиялардың, 
соның ішінде ақпараттық-
к о м м у н и к а ц и я л ы қ 
технологиялардың дамыған 
з а м а н ы н д а  б ұ л  с ө з  к е ң 
қолданысқа ие терминнің бірі 
екеніне сөз жоқ. Әлем қазір жа-
санды интеллект моделдерін 
жасау үстінде және ол барған 
сайын кеңінен тарап, тіпті 
еңбек нарығынан адамның өзін 
ығыстыратын жағдайға әкелуі 
мүмкін. Міне, осындай заманда 
ұлт жастарының озық білімді, 

жасампаз болуы ертеңгі ұлт 
болашағының кепілі болып та-
былады. 

Енді наурыз мерекесіне бай-
ланысты бұл ұғымның ата-
улы күндер қатарына енуіне 
келер болсақ, оның да бірнеше 
о б ъ е к т и в т і  с е б е б і  ж ә н е 
теориялық, ұлттық стратегиялық 
маңызы бар.  Елімізде осы 
ұғымның мәдениет, білім са-
ласына тіпті саяси ұстанымдар 
санатына енуі басқа да еліміздің 
даму стратегиясына  байланы-
сты дискурстармен тығыз бай-
ланысты болып келеді. Соның 
ішіндегі бұл ұғым ұлттың ХХІ 
ғасырдағы дамуына бағытталған 
«зияткер (интеллектуалдық) 
ұлт», «бәсекеге қабілетті 
ұлт», «зияткерлік әлеует», 
«зияткерлік ресурс»  сияқты  
терминдермен ұштасады. 
Бұлардың бәрі тоғыса келіп, бір 
мақсатты көздейді, ол- қазіргі 
жаһандану дәуіріндегі ұлттық 
жаңғыру (модернизация) және 
ұлттың заманауи талаптарға сай 
болуы. Соның ішінде бұл ата-
улы күн осыған дейінгі тұңғыш 
Президент жариялаған  «Ин-
теллектуалды ұлт-2020»  деген 
жобамен сабақтасады. Сол жо-
бамен бірге  «адам капитал», 
«қазақстанның зияткерлік қоғам 
азаматы», «зияткерлік әлеует» 
ұғымдары кеңінен қолданысқа 
енді. Сондықтан наурыз мерекесі 

аясындағы бұл атаулы күннің 
түпкі мақсаты –жастардың 
бір күнін шығармашылыққа, 
білімпаздыққа арнау, әлемдік 
бәсекелестіке қабілетті ұлттың 
жаңа ұрпағын қалыптастыруға 
арналған шара өткізу. Наурыз-
дәстүрлі мереке, оның үстіне бұл 
мейрам ұлттың дәстүрін, әдет-
ғұрпын сақтау мен дамытуға да 
үлкен көңіл бөлінетін шараның 
бірі. Соның ішінде Зияткерлік 
күні де ұлттық мәдени кодты жа-
стар арасында кеңінен таратуға, 
жалпы гуманитарлық білімді 
дамытуға өз үлесін қосары сөзсіз. 
Оның өзі еліміздің дамуына 
зияткерлік инвестиция қосудың 
жастар арасында тиімді жо-
лын қалыптастыруға мүмкіндік 
береді деп ойлаймыз. Сондықтан 
бұл күні ұлттық дүниетанымдық 
шараларды әр түрлі жаңа фор-
маттарда өткізумен қатар, жа-
стар арасында жалпы танымдық 
зияткерлік (интеллектуалдық) 
ойындарды кеңінен өткізіп, 
әр түрлі халықаралық ғылыми 
олимпиада,  конкурстарда  
жүлдеге ие болып жүрген 
жастардың насихатталуы дұрыс 
бағдар болар еді.

Өмірбек БЕКЕЖАН, 
Философия ғылымдарының 

докторы, Әлеуметтік-
гуманитарлық пәндер 

кафедрасының меңгерушісі

амал кірген сәтте Тоқты 
шоқжұлдызы туады. «Наурыз» 
сөзі парсының «жаңа күн» 
дегенінен шыққан. Ертеде біздің 
қазақ бұл күнді «наурыз» де-
мей, «амал» деген. Бұл қазіргі 
күнтізбе бойынша 14 наурызға 
сәйкес келеді» - деп жазған 
болатын. Қазақ даласында 
Наурыздың қандай сипатқа ие 
болғандығын этнограф-ғалым 
А.Сейдімбекұлы  былайша 
суреттейді: «Байырғы салт-
жора бойынша қазақ арасында 
Ұлыс тойы түн ортасы ауа ба-
сталады. Бұл түн «Қызыр түні» 
деп аталады. Халықтың наным-
сенімінде Қызыр (Қыдыр) қасы 
көзін жапқан қарт адам болса 
керек. Қызыр атаны Бақ же-
телеп жүреді екен дейді. Ұлыс 
тойының таңын көзімен аты-
руы үшін Қызыр ата түн ор-
тасы ауа дала кезеді... Қызыр 
түнін ұйықтамай өткеру үшін 
ауыл жастары алуан түрлі ойын 
ұйымдастырып, Қызыр атаның 
назарын аударып бақытты бо-
ламыз деп, небір тосын тамаша 
қызықтар көрсетеді... Осы-
нау қызық-думанның ішінде 
«жанды қуыршақтың» жөні 
бөлек. Ол үшін жастар ауылдағы 
ноқта көрмеген ең асау тайын-
шаны ұстап, ең ескі ашамайды 
салып, ашамай үстіне ең ескі 
киім-кешек пен құрым киізден 
жасалған қуыршақ орнатып, 
тайыншаның құйрығына ескі 
шелек байлайды да: «Ұлыс таң 
атып қалды, бар елге хабар бер!» 
деп, шабына шыбық жүгіртіп, 
сауырға бір салып қоя береді. 
Асау тайынша өкіріп-бақырып 
жөнеледі. Ит үреді, қотандағы 
мал үркеді, үй-үйден шал-
шауқан ербиіп шығады, жастар 
мәз-мейрам болысады...». 

Қазақтарда «наурыз көже» 
атауына ие болған арпадан көже 
пісіріп, ауылға дәм таттыру. 
Қазақтар «арпа, бидай ас екен», 
«наурыз көжені тойып жесең 
жыл бойына тоқ жүресің» деп 
бекер айтпаса керек. Ет пен сүтті 
негізгі тағам қылған қазақтар бұл 
көжеге айран, сүзбе қатып, қыстан 
сақтаған сұр етті қосқан. Наурыз 
көже дайындау әдісінде аймақтық 
ерекшеліктер байқалады, арпа, 
ағарған, сүр ет қазақ жерінің 
барлық өңіріне ортақ болса, ба-
тыста, Сырдың төменгі ағысы 
бойында жүгері, тары, оңтүстікте 
маш, бұршақ, кеспе қосады. 
Жетісудың шығыс бөлігінде «көп 
көже» деп аталады.

Қорыта келгенде Наурыз 
мұсылман халықтарының 
тұрмысында ислам дінінен 
бұрын байырғы зороастризммен 
бірге сіңген, тамырын тереңнен 
тартқан бұл мереке халықтың 
салт-санасына берік орныққан. 
Сондықтан да, қазақ халқы ба-
сынан қанша жаугершілік, 
ашаршылық жылдарды өткерсе 
де, наурызды ұрпақтан-ұрпаққа 
сақтап жеткізген. Мейрамдар 
– ұлттық сананың бір көрінісі, 
керек десеңіз ұлттық идея-
мен сарындас. Сол себепті де 
Алаш арыстары Наурызды ба-
рынша насихаттап, елін езгіден 
алып шығып, ұлтының ру-
х ы н  к ө т е р м е к ш і  б о л д ы . 
Енді егеменді ел болғанда, 
Ұлыстың ұлы күнінің халық 
жадынан ұмытылған сыр-
лары мен қырларын қайта 
жаңғырту бүгінгі күннің ба-
сты талабы екендігін назардан 
шығармағанымыз абзал.      

Жамиға ТАҢАТАРОВА, 
 профессор, тарих 

ғылымдарының докторы

 Мерейтой

Атырау қаласындағы үлкен залдардың бірі. Мұнда 
көп адам жиналған. Бүгін облыс зиялы қауым өкілдері 
қатысқан бұл басқосуда өзекті мәселелер қаралуда. «Нұр 
Отан» партиясының кезекті конференциясында ше-
шендер бірінен соң бірі шығып сөйлеуде. 

Бір кезде аққұба өңді әйел мінбеге көтерілді. Ол айта-
тын сөздерін ойша жоспарлап алған сияқты. Ешқандай 
қағазға қарамастан сайрай жөнелді. Дауысы ашық, 
сөйлеген сөздері анық, көңілге қонымды-ақ. Халыққа 
қарап тұрып, көкірегінде сайраған ойларын төгілте 
жөнелгенде, бұл адам тыңдармандардың әрқайсымен 
сырласқандай әсер қалдырды. Халық бұл сұлу жүзді 
әйелдің соншама парасаттылықпен айтылған салиқалы 
пікірлерін ұйып тыңдады. Бұл әдемі баяндама әрбір 
адамның ойына Жүсіп Баласағұнның мына бір сөзін 
оралдыратындай: 

Адам көркі – жүз,
Жүздің көркі – көз.

Ауыз көркі – тіл,
Тілдің көркі – сөз.

 Бұл сөйлеп тұрған Х.Досмұхамедов атындағы Атырау 
университетінің қауымдастырылған профессоры Ты-
ныбаева Баянсұлу Қодасқызы болатын. Ол «Нұр Отан» 
партиясының әрбір мүшесінің қасиетті борышы ту-
ралы айта келіп, өзі басшылық ететін бастауыш пар-
тия ұйымында жасалып жатқан пайымды да үлгілі 
жұмыстар туралы баяндаған еді. Баянсұлу Қодасқызы 
көптеген жылдардан бері осы университетте жұмыс 
істеп келеді. Ол үлгілі педагог, тәжірибелі ұстаз, қоғамдық 
жұмысты барынша жанын сала атқаруға дайын тұратын 
адам. Сондықтан да университеттегі «Бірлік» баста-
уыш партия ұйымын ұзақ жылдар бойына басқарып 
келеді. Өзінің адамгершілігінің, парасаттылығының, 
жұмысқа шын беріле атқаруының арқасында 
университеттің жүздеген мүшесі 
бар «Бірлік» бастауыш партия 
ұйымы үлгілі істердің нәтижесінде 
бүкіл Қазақстан бастауыш пар-
тия ұйымдарының республикалық 
сайысында «Жылдың үздік баста-
уыш партия ұйымы» атанды. Бұл 
жетістік Баянсұлудың халықты 
өзінің үлкен ұстаздық шеберлігімен 
ұйымдастырушылық қабілетінің 
нәтижесі деп білген жөн. 

Иә, осынау өмір жолы қалай баста-
лып еді өзі?! Баянсұлу өте қарапайым 
отбасында дүниеге келіпті. Әкесі мен 
анасы жұмысшы адамдар болыпты. 
Әкесі Баянсұлу дүние есігін ашпастан 
бұрын қайтыс болған екен. Баянсұлу 
– отбасының кенжесі. Өзінен үлкен 
Сапиолла ағасы мен Жәйлі апа-
сын – анасы үш баланы тістелеп, 
қиындықпен өсіріп, өз қолдарын өз 
ауыздарына жеткізген.

Баянсұлу анасы туралы былай 
дейді: Анам қарапайым жұмысшы 
болды. Атырау балық заводында 
балық айыру цехында Социалистік 
Еңбек Ері Айнаш Байжігітовамен 
қатар жүріп,  зейнеткерлікке 
шыққанға дейін жұмыс істеді. Еті 
тірі, алғыр, әр нәрсеге аса зер салып, 
нәтижелі бітуіне мән беретін. Өте 
тынымсыз, күні-түні жұмыс істесе 
де бір шаршауды білмейтін. Өмірінде кездескен көп 
қиындықтарды осы жігерлілігімен жеңе білді. Қолынан 
бәрі келетін іс тігу, жүн түту, тоқу, жай ғана емес, бәрін 
үйлесімді шығуын қалайтын. Өте таза адам болды, 
қартайғанша өз киімін үтіктемей кимейтін. Кішкентай 
кезімізден үшеумізді де үлкен тәртіппен, талаппен 
өсірді. Үй ішіндегі талай жұмыстарды атқаруды, әдепті 
болуды, үлкендерді сыйлауды, барлық жұмысты тынды-
рымды атқаруды қадағалады. Анамыздың көзқарасынан 
барлығын байқайтынбыз, оның тапсырмаларының 
бәрін тиянақты атқаруға тырыстық. Анамыз әдебиетті, 
әсіресе жырларды жақсы көрді. Ол қазақ ертегілерін, 
батырлар жырын бізге оқытып қойып, рахаттана 
тыңдайтын және балаларына әр шығармадағы тәрбиелік 
мәні бар нәрселерге назар аударуымызды айтып оты-
ратын. Ол ағайындармен қарым-қатынас жасауды, 
бір-бірлерін ұмытпауды қалайтын. Сөйтіп, ағайын-
тумаларды, олардың балаларының басын қосып, қонақ 
қылатын үлгілі әңгімесін, ақыл-кеңесін айтатын. Ана-
мыз үш баласынан тараған 16 немере, 30 шөбересін 
көріп кетті. Ақылды, әңгімешіл еді. Туыстар, құда-
құдағайлар көп жағдайда анамызбен ақылдасатын.

Ұстазы туралы да жақсы айтты. Мені мектепке 
қабылдаған апайым – Бәти Нұрғазиева болды. Ол Жан-
келдин атындағы өзім оқыған орта мектептің үздік 
ұстаздарының бірі еді. Менің жасымның жетпегеніне 
қарамастан, Бәти апай бар ұстаздық шеберлігін салып, 
сабаққа қызықтыра отырып, 1 сыныпты оқып шығуыма 
мүмкіндік жасады. Апайдың сабақ беру тәсілі өте тамаша 
болатын. Ол ешқашан балаларға ұрсу, жекіру дегенді 
білмейді, бірақ тапсырмасын орындауды талап ете білді. 
Жай ұғатын балаға қолданатын оның тәсілі де өте қызық. 
Жеке алып, өзінің баласындай аялап отырып түсіндіретін. 
Әйтеуір ұғындырмай қоймайтын. Соның нәтижесінде 
Бәти апайдың төртінші сыныпқа дейін оқытқан балалары 
ешбір пәннен қалыс қалған жоқ. Балалар апайды өздерінің 
мектептегі анасындай сезінді. Шіркін, мұғалімдердің бәрі 
осы апайдай болса ғой деп ойладық. 

Амал қанша уақыт өз дегенін істейді. Жоғары 
сыныптарға да үйрендік. Бұл сыныптарда әртүрлі 
мұғалімдер сабақ бергенмен, бәрі де балалардың жанын 
түсіне білетін адамдар болды. Неміс тілінің мұғалімі 

Құрамыс Ермеков, Қалимаш Ермекова, Құрымбай 
Нұрмағамбетов, Ұлмерек Есмағамбетова, Жұмазия 
Қаратасова, Мүслима Өтепова, Алма Салықова, Рахым Ха-
биров, Зина Төретаева, класс жетекші Дәметкен Бегали-
ева және т.б. ұстаздарымыз әлі есімде. Соларға еліктедік. 
Менің өзімше өнерім – ұйымдастырушылық қабілетім 
мектепте оқып жүргенде-ақ көрінді. Үйірменің түр-
түрлеріне қатыстық. Әсіресе би, драма үйірмесіне ын-
там басым болды. Әрбіреуіміз актерше дауысымызды 
құбылтатынбыз. Әдебиет пәні мұғалімдерінің тап-
сырмалары бойынша диалогқа құрылған әңгімелерді 
пьесаға, скечке айналдыратынбыз. Мектепте дауыс 
мәнеріме, өзімді көпшілік алдында ұстау ерекшелігімнің 
барлығын байқап, мені қала мектептері арасында өтетін 
мектепаралық көркем өнерпаздардың конкурсының 
жүргізушісі – конференсье қылып қоятын. Бірге оқыған 
сыныптастарым да қоғамдық жұмыстарға белсенді 
болды. Сабақта бір-бірімізден қалмай оқып, үздік оқуға 
тырысатынбыз. Мектепте барлық пәндердің ішінен 
әсіресе неміс тіліне қызығушы едім. Ақыры, мектепті 
сәтті тамамдағаннан кейін осы құштарлық мені 
Алматының шетел тілдері мамандарын дайындайтын 
институтқа оқуға түсуіме жол ашты.

Шешен сөйлей алатын әрі жазуға да шебер Баянсұлу 
өзінің талантын конференцияларда да көрсете білген. 
1971 жылы «Мен және Қазақстан» атты халықаралық 
конференцияда жасаған баяндамасы ерекше 
бағаланып, Рига қаласында өткен үлкен конференцияға 
шақыртылыпты. Алматы мектептерінде неміс тілін 
оқытудағы тәжірибелік сабақтары да мұғалімдерінің 
ризашылығын тудырған. 

Баянсұлу қай-қай жұмысты болса да, тиянақты 
атқарылуына бар зейіні мен ықыласын салды. Мәселен, 
шет тілі-неміс тілін оқытудың маманы ретінде 

оқушыларға өз пәнін игертуде алуан тәсілдер қолданады. 
Ол тілді үйретуде әуелі адам қарым-қатынастарындағы 
қарапайым сөздерден бастап, бірте-бірте күрделендіріп, 
үйреткен сөз қолданыстарымен сөйлесуді дағдыға ай-
налдырады. Сөйтіп, неміс тілінің адамдар арасындағы 
байланыса тіл қатысуын меңгерткеннен кейін ғана, 
теориялық мәселелерге көшуді ойлайды. Оқушыларды 
шетел тіліне үйрету туралы мұғалімдер арасында та-
лай семинар-кеңестер де өткізді, мақалалар да жазды. 

 Шығармашылық Баянсұлуды әрқашан мазалайтын 
еді. «Оқу орнына енді не жетпейді» деген сұрақ қояды 
да, оны ұжыммен келісіп, орындауға кіріседі. Коллед-
жде бастауыш сыныптарда ағылшын тілін оқыта ала-
тындай мұғалімдер дайындау мәселесі мазасын алып 
еді, оны орындады. Физкультура маманын дайындау 
туралы ой оралып еді, оны да орындады. Әрине, мұндай 
мамандықтар ашу оңайға түскен жоқ. Сонда да өзі алдына 
қойған талап және оны орындауға деген ықылас бәрібір 
діттегеніне жеткізді. Ол бұл іргелі оқу орнының даңқы 
ертеден халық санасында орныққанын жақсы біледі. 
Бұрынғы педагогикалық училищенің абыройы Гурьевтегі 
жоғары оқу орнынан кем болмағанын ел біледі. 

Баянсұлу колледжді бір себептен үзіліс жасап, екі 
рет басқарды. Екінші қайтып келгендегі ұжымның 
қуанышында шек болмағанын сөзбен айтып жеткізу 
қиын. Мұны қалай түсінесіз? Біздіңше, Баянсұлу 
колледждің үлкен қамқоршысына айналғандай.

Атырау университетінің бір басшысы ретінде жұмысқа 
шақырылғанда, оны білетін әр ұстаз қуана қабылдады. 
Осында еңбек ете жүріп, «НұрОтан» партиясының 
жауапты жұмыстарын атқарған кездегі оның нағыз 
патриоттық қимыл-әрекеттері мен қайсар істеріне 
тәнті болдық.

Баянсұлу мұғалімдік және басшылық жұмыстарын 
абыроймен атқарып жатқан шақтарында, универ-
ситетте жұмыс жасап жүрген Балхаш Ғалиұлы ме-
дицина саласы бойынша өзінің ғылыми ізденістерін 
жалғастырды. Әуелі кандидаттық, кейін докторлық дис-
сертациясын сәтті қорғап, медицина ғылымдарының 
докторы, Х.Досмұхамедов атындағы Атырау мемлекеттік 
университетінің профессор ғылыми атағын алып, үлкен 
абыроймен еңбек етті. Осылайша бақытты отбасы үлкен 

ғалыммен толықты. 
Балхаш тарапынан ғылыми жетістікке қол 

жеткізгеннен кейін, ғылым жолына Баянсұлу да қол 
созды. Ол 2008 жылы 13.00.01 – шифрымен жалпы пе-
дагогика және білім тарихы, этнопедагогика бағыты 
бойынша «Бастауыш сынып оқушыларына жаңа оқу 
материалдарын игертудің дидактикалық шарттары» 
атты диссертациясын педагогика ғылымдарының 
докторы, профессор Асхат Сәлімұлы Иманғалиевтің 
жетекшілігімен қорғап, педагогика ғылымдарының 
кандидаты атты ғылыми дәрежеге ие болды. 2010 
жылы ғылыми дәрежесі мен тәжірибесі мол ұстазға 
Х.Досмұхамедов атындағы Атырау мемлекеттік 
университетінің тәрбие ісі жөніндегі проректоры бо-
лып жұмыс атқаруға ұсынысты қабыл алды және шет 
тілінен дәріс оқыды. 2012-13 жылдары «Екінші шетел 
тілі» кафедрасының меңгерушісі қызметін атқарды, 
осы кафедраның қауымдастырылған профессоры бо-

лып сайланды. 
2013-2020  жылдар  арасында 

университеттің басшылық қызметінің 
бірі – Ғылыми кеңестің ғалым-
хатшысы болып үлкен қызмет атқарды. 
Бұл жауапты жұмыста жүріп, Баянсұлу 
Қодасқызы университетішілік, 
облыстық, қалалық саяси, мәдени, 
қоғамдық өмірге белсене араласады. 
Педагогика ғылымының кандидаты, 
қауымдастырылған профессор ретінде 
«Шетел тілін оқыту әдістемесі» 
кафедрасындағы дәрісін де қатар 
жүргізеді. 

 Баянсұлу Қодасқызы педагогтік 
шеберлігі, жастарға білім мен тәрбие 
берудің және халық арасындағы үгіт-
насихат, саяси жұмыстарына белсене 
араласып, қоғамдық жұмыстарды 
үздіксіз атқарғандығы, сан-салалы 
жетістіктері ескеріліп, мемлекет 
және Білім министрлігі тарапынан 
марапаттарға ие болғандығын айту 
керек. 

 Уақыт бір орнында тұрмайды, оны 
байлап-матап тоқтата алмайсың. 
Осындай қыруар еңбек етіп, өзі үшін, 
тіршілік үшін, бала-шаға үшін, ел 
үшін, өмір сүріп жатқан қоғамы, 
заманы үшін шын беріліп еңбек 
етіп жатқанында адамның жасы 
бір орнында тұрмай ұлғайып, ішкі 

сатыларға өрлей бара жатқанын білмей қалады екен. 
Кешегі мөлдіреген жас сұлу Баянсұлу мерей жасқа 
келем-ау деп ойлауға уақыты болмай жүргенде, мезгіл 
деген, уақыт деген құдірет елең еткізіпті!

Жетпіс деген – асқан асу еңселі,
Жетпіс деген – парасаттың өлшемі.

Жетпіс деген – салиқалы даналық,
Ұрпағымен өрістейді өркені. 

 Баянсұлу – Жетпіс деген мерей жасқа осы жылдың 5 
ақпаны күні толды. Адам мерей жасын алатын биік тау 
деп есептесе, оның биігінде тұрып, жүрген жолына на-
зар салып, істеген ісінен есеп беретіндей. Саналы ғұмыр, 
бай ғұмыр деп Баянсұлудың ғұмырын айтпас па?!

 Бір үлкен өкініш балаларының қызығын, өмір 
қызығын толық көре алмай кеткен жар қосағы – сүйікті 
Балхашы жоқ қасында! Балхашы болмағанмен, оның 
көзі және өзіндей болып жайқала өскен ұрпағы бар. 
Соны көңіліне медет тұтады. 

 Қос ұлағатты ұстаздан үлкен тәрбие көріп өскен 
перзенттері бүгінгі күні әрбіреуі бір-бір мамандық 
иесі болып, өздерінің бақытты отбастарын құрды. 
Балхашының көзі – ұлы Нұрболат шетел тілі және 
мұнайшы мамандығын алып, үлкен өндіріс мекемесі 
«Теңізшевройлда» еңбек етсе, үлкен қызы Нұргүл 
мамандығы бойынша докторантурада, екінші қызы – 
Бибігүл, келіні – Нұргүл ұстаздық дәстүр жолындағы 
үлгілі ұстаздар. Баянсұлу күйеу балаларын өз ұлындай 
құрметтейді. Ұрпағынан тараған немере-жиендер 
үлкен бәйтеректің бұтақтарындай гүлдене жапырақ 
шашуда. 

 Ұстаз, қоғам қайраткері Баянсұлу Тыныбаева 
ұрпақтарының қызығына бөленіп, бақытты ғұмыр ке-
шуде. Мерейлі жасын бір биік белес деп білген мерей-
гер парасат өлшемімен өткен өміріне, атқарған істеріне 
ризашылық сезіммен таңғы күн шуағын қызықтап 
қарсы алып, ел игілігіне марқая қарайды. Мерей жас 
құтты болсын, ғұмыр жалғаса берсін, бақыттың шалқар 
байлығына бөленсін!

Қадыр ЖҮСІП,
филология ғылымдарының докторы,

профессор

ПАРАСАТ ӨЛШЕМІ

Әлем әдебиеті

ӨЗ ТІЛІҢДІ ҚҰРМЕТТЕ,
ӨЗГЕ ТІЛДІҢ БӘРІН БІЛ!

«Өнер алды қызыл тіл» дегендей, халқымыз ежел-
ден қазақ тілінің абыройын биікке көтеріп, сөз 
өнерін бар өнердің алдына қойып, жоғары бағалаған. 
Сондықтан қай ұлттың тілі болса да тарихы, тағдыры, 
тәрбиесі халық болмысының баға жетпес асылы, құнды 
қазынасы, ұлт рухының ұйытқысы болған. Біздің 
еліміз әлемнің  алдыңғы  дамыған  мемлекеттерінің  
қатарынан орын алу үшін бәсекеге қабілетті, жан-
жақты дамыған жас ұрпақты қалыптастыру мәселесі 
алға шығып отыр. Өйткені, тәуелсіз мемлекетіміздің  
тұрақты дамуына өз үлесін қосатын еліміздің білімі 
мен парасаты мол қабілетті азаматтары аз емес. 

Негізінен бүгінгі таңдағы көптілділік  мәселесі – 
Қазақстан үшін  ғана  емес, бүкіл  әлемнің  алдында  
тұрған  басты  мәселелердің бірі.  Көптілділік - нақты  
коммуникативтік  жағдайда,  бір әлеуметтік  ортада,  
мемлекетте  бірден  үш немесе көп  тілде сөйлей  
білу.  Көптілділіктің  үш  тілді  меңгеру  дәрежесі сол 
адамның немесе халықтың өмір сүрген тілдік орта-
сына, мәдени  өмірі мен тұрмыс тіршілігі мен басқа 
да  көптеген  факторларға  байланысты.  

Қазіргі заман талабына сай мемлекетіміздің алға 
қойған басты мақсаттарының бірі - болашақ жастарды 
үш тілде оқытып оларға жан-жақты білім беру қазақ, 
орыс, ағылшын тілдерінде тең дәрежеде жүзеге асы-
рылуда. Сондықтан көптілді оқыту – жас ұрпақтың 
білім кеңістігінде еркін самғауына жол ашып қана 
қоймай, олардың білім алудағы өз қабілетін көрсетуіне 
мүмкіндік беретін бірден-бір жолы.  Қазіргі таңда 
көптеген студенттеріміз үш тілде еркін сөйлеп, әр 
түрлі шараларды да үш тілде өткізе алатын деңгейге 

жеткенін мақтанышпен айта аламыз. Әрбір болашақ 
жастың білімге деген құштарлығы мен ұмтылысына 
олардың әрбірінің талап-тілектерін орындаумен бірге 
болашаққа деген ізденіс қабілеттерін жан-жақты да-
мытып, рухани күш беру – оқытушылардың алға 
қойған  басты мақсаты болып отыр. Әсіресе, сабақтан 
тыс уақытта қосымша өткізілетін үйірмелер мен 
өткізілетін шараларда да үш тілде бірдей қолданып, оны 
жастардың бойына сіңіруде алға қарайда толыққанды 
жағдай жасалына бермек. «Өз тіліңді құрметте, өзге 
тілдің бәрін біл» деп даналарымыз айтқандай өзге 
елдердің тілдерін үйретіп, оқыту бағытындағы алға 
қойған міндеттерді орындау үшін Х.Досмұхамедов 
атындағы Атырау университетінің Көптілді білім беру 
факультеті өз үлестерін қоса бермек. Оның ішінде 
біздің негізгі мақсатымыз - тәуелсіз еліміздегі әрбір 
жастың бойына адамгершілік асыл қасиеттерді дарыта 
отырып,  қазақ, орыс, ағылшын, түрік, қытай, неміс, 
француз тілдерін толық меңгерген білікті тіл маманы 
етіп шығару. 

Бүгінде университетімізде тілдерді әр түрлі 
деңгейлеріне сәйкес оқытудың жаңа технологияла-
рын, ақпараттық және компьютерлік жүйелер арқылы 
толықтыра түсудің барлық мүмкіндіктері жасалынып 
отыр.  

Біздің факультетіміз ғылыми-педагогикалық 
кадрлардың білімін арттырумен бірге, студенттердің 
кәсіби деңгейін көтеру мақсатында алыс және жақын 
шет елдердің жоғары оқу орындарымен де ғылыми 
және оқу-әдістемелік қарым-қатынастар орнатқан. 
Мәселен, факультет профессор-оқытушылары мен 

студенттері Қазақстан, Ресей, АҚШ, Ұлыбритания, 
Франция, Германия, Қытай, Венгрия, Латвия, Литва, 
Турция Болгария, Польша, Испания, Малайзия, 
Португалия, Қырғызстан, Египет мемлекеттерінде 
халықаралық академиялық ұтқырлық бағдарламасы 
бойынша білім алып, тәжірибе алмасады, сонымен 
қатар әр түрлі курстарға қатысып, біліктіліктерін арт-
тыруда. 

Сондай-ақ, қазақ, орыс тілі мамандықтарының 
профессор-оқытушылар құрамы қазақ тілі мен 
әдебиеті және орыс классиктерін таныстырып, ұлт 
мәдениеті мен әдебитін дамытуда жүйелі жұмыстар 
жүргізіп, көптеген нәтижелерге қол жеткізіп келеді. 
Факультетке қарасты English Only Space кешенді тілдік 
студиясы да жұмыс жасауда. Бұл кеңістік шетелге 
барған кезде шынайы және өмірлік жағдайларды 
кездестіретін бірегей жабдықтармен, ағылшын тілін 
қарқынды оқуға арналған (әуежай, университет, 
кітапхана, дүкен, емхана, қонақ үй, кинозал және т.б.) 
кеңістіктері қамтылған. Осы тілдік студияға арнайы 
оқу-әдістемелік құралдар шығарылып, оқытушылар 
және студенттермен бірлесіп ауыз-екі тілде сөйлесіп 
үйрену үшін арнайы видео-роликтер дайындалды. 
Сонымен қатар, English Only Space алаңында оқыту 
әдістемесі мен студенттердің білім алу деңгейінің 
нәтижесін анықтау бағытында  шетелдік басылымдарға 
материалдар жарияланды.

Айгүл СҰЛТАНГУБИЕВА,
Көптілді білім беру факультетінің деканы,

филология ғылымдарының кандидаты

Әлем әдебиетінде ойып тұрып орын 
алған британ жазушысы Жоан Роулиңнің 
аты әлемге белгілі шығармасы «Хәрри 
Поттер» кітабының алғашқы бөлімі 
өткен жылы қазақ тіліне тәржімаланған 
болатын. Аударма оқырмандардың 
көңілінен шығып, ыстық ықыласына 
бөленіп, қолдауға ие болды. Бүгінде 
кітаптың «Хәрри Поттер және Азка-
бан тұтқыны» аталған үшінші бөлімі 
сатылымға шықты. 

Балалар әдебиетіне арналып жазылған, 
бүкіл әлемге сиқыршы бала Хәрри ат-
пен танылған шығарманы бүгінде жа-
стар да, ересектер де қызығушылықпен 
оқиды. Жазушы бұл кітаппен оған 
дейін жазылған шығармалардағы 
ұғымды «тас-талқан» етіп, балалар 
әдебиетіне жаңа леп әкелген еді. Қазақ 
жұртшылығына 20 жыл уақыттан 
кейін «Хәрри» болып келген бұл 
шығарма айналасындағы қызу талқы 
әлі күнге дейін басылар емес. Бұған себеп 
құлаққа жатталып қалған «Гарридің» 
«Хәрри», «Джоан Роулингтің» «Жоан 
Роулиң», «Гермионаның» «Херми-

она»,  «Василисктің» «Аждаха», «Ти-
совый» көшесінің «Қынаағаш» сияқты 
т.б боп өзгеруі еді. Аударма авторлары 
бұл мәселеге жауап ретінде кітаптың 
түпнұсқадан қазақ тіліне аударылғанын, 
ағылшын әріптерінің «ә», «ң» болып 
оқылуы арқасында қазақ пен ағылшын 
тілдерінде ешқандай фонетикалық 
кедергінің жоқтығын айтты. «Steppe & 
World Publishing» баспасының басшысы 
Райса Қадыр ханымның журналистерге 
берген жауабында «қазақты әлемге та-
ныту үшін әуелі әлемді қазаққа таныту 
керек» деген екен. 

Олай болса көп томды «Хәрри 
Поттерді» қалың жұртшылық қалай 
қабыл алды? Шетел әдебиетін оқуға 
қызықтыратын қандай шаралар қолға 
алынып жатыр? 

Бұл кітапты оқуға қызығушылық 
танытқандардың басым көпшілігі  ба-
лалар, жасөспірімдер мен жастар болып 
отыр. Ал орта және егде жас өкілдерінің 
жартысы бұл шығармамен таныс 
еместігін айтса, қалғаны балалық кезімді 
еске алу үшін оқимын дейді.  Деген-
мен кітаптың бүгінгі таңда өз елімізде 
ең көп сатылымда жүргені айтпасақ та 
түсінікті жағдай. 

Елімізде жыл сайын өтетін «Бір ел – 
бір кітап» акциясының кезекті оты-
рысында биыл Тәуелсіздігіміздің 30 
жылдығына орай жалпыхалықтық оқуға 
«Тәуелсіздігіміздің 30 жылдығына – 
30 кітап» атты рухани-мәдени ак-
ция ұсынылды. Бұл акцияға Мәзен 
Динара тәржімалаған «Хәрри Пот-
тер және пәлсапа тас» енген болатын. 
Университетіміз де акцияға белсенділік 
танытты. Берілген 30 кітапты студент-
тер мен оқытушылар оқып, танысып, 
өзара қызу талдауға да кірісіп кеткен бо-
латын. Мысалы, қазақ тілі мен әдебиеті 
мамандығының 1-3 курс студенттері 
Т. Нұрмағамбетовтың «Періштелердің 
өлімі», Т. Жармағамбетовтың «От-
амалы» шығармаларына, филоло-
гия мамандығының 1-курс студенттері 
Т. Сәукетайдың «Желқайық» рома-
нына талдау жасап, көпшілікке үлгі 

бола білді. «Хәрри Поттер және пәлсапа 
тас» кітабына көңіл бөлген филоло-
гия мамандығының 3-курс студенттері 
де кітапты толықтай әрі жан-жақсы 
талдады. Шара барысында студенттер 
аударманың өте сәтті шығып, оқуға да 
жеңіл екенін ерекше атап өткен болатын.

Қазіргі таңда қазақ тілінде сапалы ау-
дармалар қатары көбейіп келе жатыр. 
Оған дәлел «Steppe & World Publishing» 
баспасының келер шаққа жоспарының 
ауқымдылығы. Баспадағы негізгі үлес 
Хәрриға бөлінгенімен аудармашы-
лар мұнымен тоқтап қалмай шетелдің 
басқа да атақты жазушыларының 

шығармаларын өзіміздің ана тілде 
тәржімалауға кірісіп кетті. Бұл тізімге 
атақты Стивен Кинг, Роальд Даль, Джефф 
Кинни, Хал Элорд секілді жазушылардың 
кітаптары кірген болатын. «Дала және 
әлем» баспасының басты мақсаты 
әлемнің үздік классиктерін аудару 
арқылы сауатты ұрпақты тәрбиелей 
білу болса, оқырман ретінде біздің 
мақсатымыз көп білуге, үйренуге ұмтылу 
болып қалмақ. 

Мархаббат ОРАЗОВА,
Филология мамандығының студенті

ҮЗДІК ОҚЫТУШЫЛАР -
 АРАМЫЗДА!

Өздерінің іскерлігі мен көп жылдық 
т ә ж і р и б е л е р і н і ң  н ә т и ж е с і н д е 
Х.Досмұхамедов атындағы Атырау 
университетінің Экология кафедрасының 
меңгерушісі, тех.ғ.к. Есенаманова Мансия 
Санаққызы, Есеп және аудит кафедрасының 
аға оқытушысы Қанатова Айнұр 
Жұмабайқызы, Бағдарламалық инжене-
рия кафедрасының қауымдастырылған 
профессоры, тех.ғ.к. Махатова Валентина 
Еркінқызы, Математика және матема-
тиканы оқыту әдістемесі кафедрасының 
қауымдастырылған профессоры, тех.ғ.к. 
Мырзашева Айгүл Нармағанбетқызы, 
Қ ы л м ы с т ы қ - қ ұ қ ы қ т ы қ  п ә н д е р 
кафедрасының қауымдастырылған про-
фессоры Шаяхметова Жанна Бекболқызы 
үздіктер қатарынан орын алды.

Қазақстандағы жоғары оқу орындары 
ұстаздарының біліктілігін арттыруға 
бағытталған бұл байқаудың тари-
хына үңілсек, 2005 жылы сол кездегі ҚР 
Президенті Нұрсұлтан Назарбаев өзінің 
«Қазақстан экономикалық, әлеуметтік 
және саяси жедел жаңару жолында» 

тақырыбындағы Қазақстан халқына Жол-
дауында «...Енді оқытушылар жайында. 
Олардың проблемалары да бізге жақсы 
мәлім, бұл проблемалар шешіліп те жа-
тыр, алайда бәрін бір сәтте шешіп та-
стау да мүмкін емес. Білім министрлігі 
Жоғары оқу орындарының ассоциация-
сымен бірлесіп, профессор-оқытушылар 
құрамына қолдау көрсету жүйесін 
ойластырғаны жөн. Айталық, қазірдің 
өзінде кез келген шетелде тәжірибеден 
өтуге баруды қарастыратын әрі бір жыл 
бойы ғылыми зерттеулер жүргізуге 
берілетін гранттың мәртебесіне ие «Үздік 
оқытушы» мемлекеттік стипендия-
сын тағайындауға болар еді»,- деп атап 
өтіп, осы бағытты дамытуға нақты тап-
сырмалар берген еді. Елбасының осы 

бастамасынан кейін ҚР Үкіметі ар-
найы қаулы шығарып, жыл сайын 
еліміздің үздік жоғары оқу орындарының 
үздік оқытушылары таңдалып алынып, 
біліктілігін арттыруға 2000 еселенген 
айлық есептік көрсеткіш мөлшерінде ар-
найы гранттар бөледі. Аталмыш ақшалай 
сыйақы оқытушыларға ғылыми зертте-
улермен айналысып, Ұлыбританияның, 
Германияның, Францияның, Италияның, 
Испанияның, Бельгияның, Польшаның, 
Чехияның, Венгрияның, Швецияның, 
Австрияның, Болгарияның, Литваның, 
Латвияның және басқа да елдердің 
жетекші университеттерінде шетелдік 
тағылымдамадан өтуге мүмкіндік береді. 

Сол уақыттан бері Х.Досмұхамедов 
атындағы Атырау университетінің 
көптеген оқытушылары өз ізденістері 
мен ұстаздық тәжірибелері арқасында әр 
жылдардың үздігі атанды. Жеңісті жолды 
химия ғылымдарының докторы Насы-
ров Рахметолла Насырұлы бастап, 2005 
жылдың үздік оқытушысы болды. Барлық 
грант иелері:

Физика-математика ғылымдарының 
кандидаты, қауымдастырылған про-
фессор Ележанова Шынар Қапарқызы 
- «ЖОО үздік оқытушысы-2008», 
биол.ғ.д., профессор Сағындықова Со-
фия Зұлхарнайқызы - «ЖОО үздік 
оқытушысы-2011», тарих ғылымдарының 
докторы, Х.Досмұхамедов атындағы 
Атырау мемлекеттік университетінің 
Қазақстан және дүниежүзі тарихы 

кафедрасының қауымдастырылған про-
фессоры Ахметова Ұлжан Төлегенқызы 
- «ЖОО үздік оқытушысы- 2014», эко-
номика ғылымдарының кандидаты 
Мұсаева Айман Амангелдіқызы - «ЖОО 
үздік оқытушысы - 2015», Қаржы және 
есеп кафедрасының меңгерушісі Эл-
мира Мизамғалиқызы Әдиетова - «ЖОО 
үздік оқытушысы - 2016», Әлеуметтік 
мәселелер және жастар саясаты жөніндегі 
проректор, қауымдастырылған профессор, 
п.ғ.к. Ләйла Ерболатқызы Қойшығұлова - 
«ЖОО үздік оқытушысы - 2016», Ма-
тематика және математиканы оқыту 
әдістемесі кафедрасының меңгерушісі, 
физика-математика ғылымдарының 
кандидаты Нұргүл Қыдырбайқызы Шаж-
декеева - «ЖОО үздік оқытушысы - 
2016», экономика ғылымдарының кан-
дидаты, қауымдастырылған профес-
сор Сабырова Рысты Қуандыққызы - 
«ЖОО үздік оқытушысы-2017», педа-
гогика ғылымдарының кандидаты, аға 
оқытушы Абдол Элеонора Досжанқызы 
- «ЖОО үздік оқытушысы-2017», 
Академялық мәселелер жөніндегі про-
ректор, философия докторы (PhD), 
қауымдастырылған профессор м.а. 

Өтепқалиева Қансұлу Мұсақызы- 
«ЖОО үздік оқытушысы-2018», 
заң ғылымдарының кандидаты, 
қауымдастырылған профессор Дюсеба-
лиева Соледад Сағынқызы - «ЖОО үздік 
оқытушысы-2018», Ректор аппараты 
жетекшісі, тарих ғылымдарының кан-
дидаты, қауымдастырылған профессор 
Қайырғалиева Гүлфайруз Қайырғалиқызы 
- «ЖОО үздік оқытушысы-2018», психоло-
гия ғылымдарының кандидаты, Психоло-

гия және арнайы білім беру кафедрасының 
қауымдастырылған профессоры Са-
бырова Жаңылсын Нұрмұханқызы - 
«ЖОО үздік оқытушысы-2018», фи-
лология ғылымдарының канди-
даты, қауымдастырылған профессор, 
ҚР Журналистер Одағының лауреаты, 
ҚР журналистер Одағының мүшесі, 
Халықаралық Еуразия Телевидение 
және Радио академиясының академигі 
Мұқашева Мәншүк Тынышқалиқызы 
- «ЖОО үздік оқытушысы-2018», Тех-
ника ғылымдарының докторы, про-
фессор Кенжеғұлов Бекет Зинешұлы - 
«Үздік оқытушы-2019», п.ғ.д., профес-
сор Джанзақова Шолпан Исағалиқызы 
- «Үздік оқытушы-2019», педа-
гогика  ғылымдарының канди-
даты, қауымдастырылған профес-
сор Қуанбаева Баян Олжағалиқызы 
- «Үздік оқытушы-2019»,  жараты-
лыстану ғылымдарының магистрі, 
Х. Досмұхамедов атындағы Атырау 
мемлекеттік университетінің физика және 
техникалық пәндер кафедрасының аға 
оқытушысы Бекова Гүлдана Таңбайқызы 
- «ЖОО үздік оқытушысы-2019», 
химия және химиялық технология 

кафедрасының профессоры Шамбилова 
Гүлбаршын Қожахметқызы - «Үздік 
оқытушы - 2019».

Ізденімпаздығы мен ғылымға деген 
сүйіспеншіліктерінің арқасында осын-
дай үлкен жетістікке жеткен барлық 
оқытушылар алыс және жақын ше-
телдерде тағылымдамадан өтіп, 
университетіміздің өркендеуіне сүбелі 
үлестерін қосып келеді. Мерейлеріңіз 
үстем болсын. Біз сіздерді мақтан тұтамыз!

Х.Досмұхамедов атындағы 
Атырау университетінің 5 
оқытушысы республикалық 
«Жоғары  оқу орындарының үздік 
оқытушысы-2020» конкурсының 
жеңімпаздары атанды. Аталмыш 
конкурсқа еліміздің 73 жоғары оқу 
орнынан 623 үміткер қатысқан. 
Байқау қорытындысы бойынша 48 
оқу орнынан 150 оқытушы үздік деп 
танылды. Жоғары оқу орнындағы 
профессорлық-оқытушылық 
құрамның кәсіби-педагогикалық 
мәдениетін, оқу-әдістемелік және 
тәрбие жұмысының деңгейін артты-
ру, кәсіби салада педагогтің өзін-
өзі жетілдіруі үшін қолайлы жағдай 
жасау, оқытушылардың одан әрі 
кәсіби дамуына деген ынтасын 
арттыруды мақсат еткен бұл байқау 
жыл сайын өткізіледі.


